МОНГОЛ УЛСЫН ИХ ХУРЛЫН 2021 ОНЫ НАМРЫН ЭЭЛЖИТ ЧУУЛГАНЫ ТҮР ХОРОО /“ОЮУ ТОЛГОЙ ОРДЫН АШИГЛАЛТАД МОНГОЛ УЛСЫН ЭРХ АШГИЙГ ХАНГУУЛАХ ТУХАЙ” МОНГОЛ УЛСЫН ИХ ХУРЛЫН 2019 ОНЫ 92 ДУГААР ТОГТООЛЫН ХЭРЭГЖИЛТЭД ХЯНАЛТ ТАВИХ, ШААРДЛАГАТАЙ БОЛ САНАЛ БОЛОВСРУУЛЖ, ДҮНГ НЭГДСЭН ХУРАЛДААНД ТАНИЛЦУУЛАХ ҮҮРЭГ 

БҮХИЙ/-НЫ 12 ДУГААР САРЫН 28-НЫ ӨДӨР /МЯГМАР ГАРАГ/-ИЙН 
ХУРАЛДААНЫ ТОВЬЁГ

	Хуралдааны дэлгэрэнгүй тэмдэглэл

	1. “Оюу толгой ордоос Монгол Улсын хүртэх үр ашгийг хангуулах арга хэмжээний тухай” Улсын Их Хурлын тогтоолын төсөл /Засгийн газар 2021.12.22-ны өдөр өргөн мэдүүлсэн, анхны хэлэлцүүлэг/
	4-8


Монгол Улсын Их Хурлын 2021 оны намрын ээлжит чуулганы Түр хороо /“Оюу толгой ордын ашиглалтад Монгол Улсын эрх ашгийг хангуулах тухай” Монгол Улсын Их Хурлын 2019 оны 92 дугаар тогтоолын хэрэгжилтэд хяналт тавих, шаардлагатай бол санал боловсруулж, дүнг нэгдсэн хуралдаанд танилцуулах үүрэг бүхий/-ны 12 дугаар сарын 28-ны өдөр /Мягмар гараг/-ийн хуралдааны товч тэмдэглэл 


Түр хорооны дарга Ц.Даваасүрэн ирц, хэлэлцэх асуудлын дарааллыг танилцуулж, хуралдааныг даргалав. 


Хуралдаанд ирвэл зохих 24 гишүүнээс 13 гишүүн хүрэлцэн ирж, 54.2 хувийн ирцтэйгээр хуралдаан 12 цаг 51 минутад Төрийн ордны “Жанжин Д.Сүхбаатар” танхимд эхлэв. 



Эмнэлгийн чөлөөтэй: Г.Дамдинням, Б.Дэлгэрсайхан, Б.Энхбаяр; 



Чөлөөтэй: С.Бямбацогт, Ж.Ганбаатар, Х.Ганхуяг, С.Чинзориг.

Нэг.“Оюу толгой ордоос Монгол Улсын хүртэх үр ашгийг хангуулах арга хэмжээний тухай” Улсын Их Хурлын тогтоолын төсөл /Засгийн газар 2021.12.22-ны өдөр өргөн мэдүүлсэн, анхны хэлэлцүүлэг/


Хэлэлцэж буй асуудалтай холбогдуулан Улсын Их Хурлын гишүүн, Хууль зүй, дотоод хэргийн сайд Х.Нямбаатар, Улсын Их Хурлын гишүүн, Сангийн сайд Б.Жавхлан, Гадаад харилцааны сайд Б.Батцэцэг, Уул уурхай, хүнд үйлдвэрийн сайд Г.Ёндон, Эрчим хүчний сайд Н.Тавинбэх, Байгаль орчин, аялал жуулчлалын сайд Н.Уртнасан, Хууль зүй, дотоод хэргийн дэд сайд Б.Солонгоо, Хууль зүй, дотоод хэргийн яамны Хууль зүйн бодлогын газрын дарга П.Сайнзориг, мөн газрын ахлах шинжээч Д.Цолмон, шинжээч А.Амармөрөн, Сангийн яамны Өрийн удирдлагын газрын дарга Б.Одонтуяа,  мөн яамны  Төсвийн орлогын хэлтсийн дарга Б.Тэлмүүн, Санхүүгийн бодлогын газрын Санхүүгийн зах зээл, даатгалын хэлтсийн зөвлөх Н.Ундраа, Татварын ерөнхий газрын дарга Б.Заяабал, мөн газрын Татварын хяналт шалгалтын арга зүйн газрын дарга Б.Бадамцэцэг, “Эрдэнэс Оюу толгой” ХХК-ийн гүйцэтгэх захирал Н.Цэрэнбат нар оролцов.
Хуралдаанд Улсын Их Хурлын Тамгын газрын Хууль, эрх зүйн газрын Зөвлөхүүдийн албаны зөвлөх Н.Мөнхзэсэм, мөн газрын Байнгын хороо хариуцсан хэлтсийн Эдийн засгийн байнгын хороо хариуцсан ахлах зөвлөх Д.Мягмарцэрэн, Хяналт шалгалт, үнэлгээний газрын Төсвийн хяналт, шинжилгээний хэлтсийн даргын албан үүргийг түр орлон гүйцэтгэгч Д.Эрдэнэсамбуу, мөн хэлтсийн референт Д.Гэрэлт-Од нар байлцав.


“Оюу толгой ордоос Монгол Улсын хүртэх үр ашгийг хангуулах арга хэмжээний тухай” Улсын Их Хурлын тогтоолын төсөлтэй холбогдуулан Улсын Их Хурлын гишүүдээс гаргасан зарчмын зөрүүтэй саналын томьёоллоор санал хураалт явуулав.
          Ц.Даваасүрэн: 1.Улсын Их Хурлын гишүүн Г.Тэмүүлэн, Г.Ганболд нарын гаргасан, Тогтоолын төслийн 1 дэх заалтын 1 дүгээр дэд заалтад “ногдох” гэсний дараа “Оюу толгой” ХХК-аас “Туркойз Хилл Ресурсес Лимитед компанид төлөгдөх 2021 оны 12 дугаар сарын 31-ний өдрийг хүртэлх хуримтлагдаж буй” гэж нэмэх гэсэн саналыг дэмжье гэсэн санал хураалт явуулъя. 


Зөвшөөрсөн:

11

Татгалзсан:

  4

Бүгд:


15

73.3 хувийн саналаар дэмжигдлээ.


Түр хорооны дарга Ц.Даваасүрэн дээрх санал хураалтыг хүчингүй болгох горимын санал гаргав.



Ц.Даваасүрэн: Горимын саналыг дэмжье гэсэн санал хураалт явуулъя. 


Зөвшөөрсөн:

14

Татгалзсан:

  1


Бүгд:


15


93.3 хувийн саналаар горимын санал дэмжигдлээ.



Ц.Даваасүрэн: Улсын Их Хурлын гишүүн Г.Тэмүүлэн, Г.Ганболд нарын гаргасан, Тогтоолын төслийн 1 дэх заалтын 1 дүгээр дэд заалтад “ногдох” гэсний дараа “Оюу толгой” ХХК-аас “Туркойз Хилл Ресурсес Лимитед компанид төлөгдөх 2021 оны 12 дугаар сарын 31-ний өдрийг хүртэлх хуримтлагдаж буй” гэж нэмэх гэсэн саналыг дэмжье гэсэн санал хураалтыг дахин явуулъя. 


Зөвшөөрсөн:

15

Татгалзсан:

  0


Бүгд:


15


100 хувийн саналаар дэмжигдлээ.



2.Улсын Их Хурлын гишүүн Б.Бат-Эрдэнэ, С.Ганбаатар, Ц.Даваасүрэн нарын гаргасан, Тогтоолын төслийн 1 дэх заалтын 4 дүгээр дэд заалтад “хариуцаж” гэсний дараа “Оюу толгой ХХК” гэж нэмэх гэсэн саналыг дэмжье гэсэн санал хураалт явуулъя. 


Зөвшөөрсөн:

14

Татгалзсан:

  1


Бүгд:


15


93.3 хувийн саналаар дэмжигдлээ.



3.Улсын Их Хурлын гишүүн Ж.Сүхбаатар, Х.Болорчулуун нарын гаргасан, Тогтоолын төслийн 1 дэх заалтын 2 дугаар дэд заалтын “төлөвлөгөөг” гэсний дараа “хуульд нийцүүлэн цуцалж, хүчингүй болгох” гэж нэмэх гэсэн саналыг дэмжье гэсэн санал хураалт явуулъя. 


Зөвшөөрсөн:

14

Татгалзсан:

  1


Бүгд:


15


93.3 хувийн саналаар дэмжигдлээ.



4.Улсын Их Хурлын гишүүн Г.Тэмүүлэнгийн гаргасан, Тогтоолын төслийн гарчгийн “хангуулах” гэснийг “нэмэгдүүлэх” гэж, 1 дэх заалтын 3 дугаар дэд заалтын “оруулахыг” гэснийг “хийлгэх” гэж өөрчилж, мөн дэд заалтын “төслийн” гэснийг хасах гэсэн саналыг дэмжье гэсэн санал хураалт явуулъя. 


Зөвшөөрсөн:

16

Татгалзсан:

  0


Бүгд:


16

100 хувийн саналаар дэмжигдлээ.



5.Улсын Их Хурлын гишүүн Н.Наранбаатар, Ш.Адьшаа нарын гаргасан, Тогтоолын төслийн 1 дэх заалтын 5 дугаар дэд заалтад “гэрээ байгуулах” гэсний дараа “ус ашиглалт” гэж нэмэх гэсэн саналыг дэмжье гэсэн санал хураалт явуулъя. 


Зөвшөөрсөн:

16

Татгалзсан:

  0


Бүгд:


16

100 хувийн саналаар дэмжигдлээ.

Найруулгын санал:


Ц.Даваасүрэн: Улсын Их Хурлын гишүүн Ц.Даваасүрэнгийн гаргасан, Тогтоолын төслийн 1 дэх заалтын 2 дугаар дэд заалтад “Монгол Улсын Засгийн газар, “Эрдэнэс Оюу толгой” ХХК болон “Туркойз Хилл Ресурсес Лимитед”, “Ти Эйч Ар Оюу толгой лимитед”, “Оюу толгой Нидерланд Би Bи”, “Рио Тинто интернэшнл Холдингс Лимитед”, “Оюу толгой” ХХК-ийн хооронд 2015 оны 05 дугаар сарын 18-ны өдөр байгуулсан” гэж оруулах гэсэн саналыг дэмжье гэсэн санал хураалт явуулъя. 


Зөвшөөрсөн:

16

Татгалзсан:

  0


Бүгд:


16

100 хувийн саналаар дэмжигдлээ. 

Улсын Их Хурлын гишүүн Б.Жаргалмаа үг хэлэв.

Зарчмын зөрүүтэй саналын томьёоллоор санал хураалт явуулж дууслаа.
Түр хорооноос гарах санал, дүгнэлтийг Улсын Их Хурлын гишүүн Б.Жаргалмаа Улсын Их Хурлын чуулганы нэгдсэн хуралдаанд танилцуулахаар тогтов. 


Түр хорооны хуралдаанаар 1 асуудал хэлэлцэв.

Хуралдаан 17 минут үргэлжилж, 24 гишүүнээс 17 гишүүн хүрэлцэн ирж, 70.8 хувийн ирцтэйгээр 13 цаг 08 минутад өндөрлөв.

  

Тэмдэглэлтэй танилцсан:


  ТҮР ХОРООНЫ ДАРГА 




Ц.ДАВААСҮРЭН



Тэмдэглэл хөтөлсөн:

 
ХУРАЛДААНЫ ТЭМДЭГЛЭЛ

ХӨТЛӨХ АЛБАНЫ 

ШИНЖЭЭЧ



                                 П.ОЮУНГЭРЭЛ
МОНГОЛ УЛСЫН ИХ ХУРЛЫН 2021 ОНЫ НАМРЫН ЭЭЛЖИТ ЧУУЛГАНЫ ТҮР ХОРОО /“ОЮУ ТОЛГОЙ ОРДЫН АШИГЛАЛТАД МОНГОЛ УЛСЫН ЭРХ АШГИЙГ ХАНГУУЛАХ ТУХАЙ” МОНГОЛ УЛСЫН ИХ ХУРЛЫН 2019 ОНЫ 92 ДУГААР ТОГТООЛЫН ХЭРЭГЖИЛТЭД ХЯНАЛТ ТАВИХ, ШААРДЛАГАТАЙ БОЛ САНАЛ БОЛОВСРУУЛЖ, ДҮНГ НЭГДСЭН ХУРАЛДААНД ТАНИЛЦУУЛАХ ҮҮРЭГ 

БҮХИЙ/-НЫ 12 ДУГААР САРЫН 28-НЫ ӨДӨР /МЯГМАР ГАРАГ/-ИЙН 

       ХУРАЛДААНЫ ДЭЛГЭРЭНГҮЙ ТЭМДЭГЛЭЛ

Ц.Даваасүрэн: Ирц 54 хувь. Ирвэл зохих 24-өөс 13. Хангалттай байгаа учраас хуралдаанаа эхэлье.
Би ирсэн байгаа гишүүдийн нэрийг танилцуулъя. 

Алтанхуяг гишүүн байна. Бат-Эрдэнэ гишүүн байна. Жаргалмаа гишүүн байна. Ганибал гишүүн байна. Болорчулуун гишүүн байна. Сүхбаатар гишүүн байна. Ундрам гишүүн байна. Сандаг-Очир гишүүн байна. Мөнхбат гишүүн, Анужин гишүүн, Баатарбилэг гишүүн байна. Тэмүүлэн гишүүн байна. Ганбаатар гишүүн. Миний бие. Ингээд 14 хүн үү. Бат-Эрдэнэ гишүүн картаа хийе. Ингээд 15 гишүүн болж байна гэсэн үг. Мөнхбат гишүүн орсон байна.

Ингээд эдгээр гишүүд хуралдаанд орсон байна.

Нямбаатар сайдыг дуудчихаарай.

Хэлэлцэх асуудлыг би та бүхэнд танилцуулъя.

“Оюу толгой ордоос Монгол Улсын хүртэх үр ашгийг хангуулах арга хэмжээний тухай” Улсын Их Хурлын тогтоолын төсөл. Засгийн газар 2021 оны 12 дугаар сарын 22-ны өдөр Монгол Улсын Их Хуралд өргөн мэдүүлсэн. Анхны хэлэлцүүлэг.

Санал, дүгнэлтийг бид чуулганы нэгдсэн хуралдаанд хүргүүлнэ.

Хэлэлцэх асуудалтай холбогдолтой саналтай гишүүн байна уу. 
Ажлын хэсэг орж бай. 

Хэлэлцэх асуудлаар саналтай гишүүн алга байна. Байгаа юм уу. Хэлэлцэх асуудал биш юм байна. Хэлэлцэх асуудал дээр саналтай гишүүн алга байна.

 Хэлэлцэх асуудалдаа оръё.
Монгол Улсын Засгийн газраас 2021 оны 12 дугаар сарын 22-ны өдөр Улсын Их Хуралд өргөн мэдүүлсэн “Оюу толгой ордоос Монгол Улсын хүртэх үр ашгийг хангуулах арга хэмжээний тухай” Монгол Улсын Их Хурлын тогтоолын төслийг хэлэлцэж эхэлье.

Би хэлэлцэхтэй холбогдуулан оролцож байгаа ажлын хэсгийн гишүүдийг танилцуулъя.

Нямбаатар гишүүнд хэлээрэй. Нямбаатар гишүүн ирж оролцоно. Жавхлан сайд байна. Сангийн сайд. Уртнасан сайд Байгаль орчны. Солонгоо байна уу, байхгүй юм уу. Солонгоо байхгүй байх шиг байна шүү дээ. Эдгээр улсууд тэгээд Сангийн яамны холбогдох улсууд, Хууль зүй, дотоод хэргийн яамны холбогдох улсууд оролцож байна.

Одоо төсөлтэй холбогдуулан гишүүдийн гаргасан саналын томьёоллоор санал хураалт явуулах юм байна. 
1 дүгээр санал. 
Улсын Их Хурлын гишүүн Г.Тэмүүлэн, Г.Ганболд нарын гаргасан санал байна. Тогтоолын төслийн 1.1-д “ногдох” гэсний дараа “Оюу толгой” ХХК-аас “Туркойз компанид төлөгдөх 2021 оны 12 дугаар сарын 31-нийг хүртэлх хуримтлагдаж буй” гэж нэмэх. 
Нөгөө өрийнхөө тодотгож өгч байгаа юм байна. Энэ зарчмын зөрүүтэй саналыг дэмжье гэсэн томьёоллоор санал хураалт явуулъя. Дэмжиж байгаа гишүүд кнопоо дарна уу. 

Энэ яагаад ажиллахгүй байна. Ажиллахгүй байна даа. Манай техникийнхэн. Үүнийг цуцалъя. Манай техникийнхэн яагаад ингээд байна. Энэ ажиллахгүй байна шүү дээ. Дахиад хэдүүлээ 1 туршилтын санал хураалт явуулаадахъя. Үгүй, үгүй, энэ болохгүй байгаад байна. Би дахиад хийгээд гаргалаа. 
Туршилтын санал хураалт шүү. Энэ болохгүй байгаад байна. Туршилтын санал хураалт явуулъя.
Одоо минийх ч гэсэн болж байна.

Тэгвэл эхний хураасан нөгөө, техникийн шалтгааны улмаас хураасан саналыг хүчингүй болгох саналын томьёоллоор санал хураалт явуулъя. Эхний саналыг.
Хүчингүй болгох санал хураалт. 
Түрүүний гаргасан саналыг дэмжье гэдгээр дахиад санал хураалт явуулъя. Саяын энэ хураалт дэмжигдсэн учраас эхний саналыг дэмжье гэдгээр, хүчингүй болсон учраас дахиад санал хураалт явуулъя.
Оюу толгой ХХК-аас Туркойзод төлөгдөх 2021 оны 12 сарын 31-нийг хүртэл хуримтлагдсан гэж нэмэх. Санал хураалтад 15 гишүүн оролцож 100 хувийн саналаар энэ санал дэмжигдсэн байна.
2 дахь санал. 
Б.Бат-Эрдэнэ, С.Ганбаатар, Даваасүрэн нарын гаргасан санал байна. Тогтоолын төслийн 1.4-т “хариуцаж,” гэсний дараа “Оюу толгой ХХК” гэж нэмэх. Энэ саналыг дэмжье гэсэн саналын томьёоллоор санал хураалт явуулъя.
Асуулт байхгүй. Дэмжсэн, дэмжээгүй л үг хэлнэ. Зөвхөн санал гаргасан гишүүн саналаа тайлбарлаж үг хэлэх юм байна шүү.
15 гишүүн оролцож, 14 дэмжиж, санал 93.3 хувиар дэмжигдсэн байна.
Дараагийн санал.  
Ж.Сүхбаатар, Х.Болорчулуун нарын гаргасан зарчмын зөрүүтэй санал байна. Тогтоолын төслийн 1.2-т “төлөвлөгөөг” гэсний дараа “хуульд нийцүүлэн цуцалж, хүчингүй болгох” гэж. Гаргасан санал дээрээ тайлбарлах хүн алга байна уу. Алга байна. Дэмжье гэсэн саналын томьёоллоор санал хураалт явуулъя.
14 гишүүн дэмжиж, 93.3 хувиар дэмжигдсэн байна. Энэ санал дэмжигдлээ.
Тэмүүлэн гишүүний гаргасан санал байна. Би танилцуулъя. Тогтоолын төслийн 1.5-д төслийн нэр дээр “хангуулах” гэж үг байгааг “нэмэгдүүлэх” гэж өөрчлөх юм байна шүү. Одоо ингээд тогтоолын төслийн нэр дээр үр ашгийг хангуулах гээд байгаа юм. Түүнийг үр ашгийг нэмэгдүүлэх гэж нөгөө 92 дугаар тогтоолтойгоо нийцүүлж байгаа юм байна лээ шүү. Гарчигтай холбогдолтой тэгээд “хангуулах” гэдгээ “нэмэгдүүлэх” гэж өөрчлөгдөх нь.

1.3-ын “төслийн” гэснийг хасах. “оруулахыг” гэснийг “хийлгэх” гэж. Аудитын нөгөө хуулийн хэллэг нь аудит оруулах гэдэггүй юм байна. Аудит хийлгэх гэдэг юм байна. Энэ саналыг дэмжье гэсэн саналын томьёоллоор санал хураалт явуулъя.

Найруулгын л шахуу юм байна. Гэхдээ яах вэ. Хасаж байгаа учраас бас.

16 гишүүн оролцож 100 хувийн саналаар энэ санал дэмжигдсэн байна.

Дараагийн эцсийн санал. 
Улсын Их Хурлын гишүүн Н.Наранбаатар, Ш.Адьшаа нарын гаргасан зарчмын зөрүүтэй санал байна. 

Тогтоолын төслийн 1 дүгээр зүйлийн 1.5 дахь хэсэгт тэр нөгөө “гэрээ байгуулах” гэсний дараа “ус ашиглалт” гэж нэмэх юм уу, тийм ээ. “гэрээ байгуулах” гэсний дараа “ус ашиглалт” гэж нэмэх. Тайлбарлах уу. Тэгвэл энэ саналыг дэмжье гэдэг саналын томьёоллоор санал хураалт явуулъя.
16 гишүүн оролцож 100 хувийн саналаар энэ санал дэмжигдсэн байна.
Зарчмын зөрүүтэй саналыг хурааж дууслаа. Найруулгын 1 санал байгаа юм байна. Тийм ээ. 
Найруулгын 1 санал би гаргая. 
Тэр тогтоолын төслийн 1.2-т нөгөө далд уурхайн төлөвлөгөө гээд эзэнгүй орхичихсоныг эзэн биегүй байгааг “Монгол Улсын Засгийн газар, “Эрдэнэс Оюу толгой” ХХК болон “Туркойз Хилл Ресурсес Лимитед”, “Ти Эйч Ар Оюу толгой лимитед”, “Оюу толгой Нидерланд Би Bи”, “Рио Тинто интернэшнл Холдингс Лимитед”, “Оюу толгой” ХХК-ийн хооронд 2015 оны 05 дугаар сарын 18-ны өдөр байгуулсан” гэж нөгөө далд уурхайн төлөвлөгөөгөө тодруулж өгч байгаа юм. Тодотгож өгч байгаа юм. Нөгөө байгуулсан компаниудыг нь оруулж өгье гэсэн ийм санал байна.

92 дугаар тогтоолын нөгөө 1 дүгээр заалт дээр байгаа үгүүдийг оруулж байгаа гэсэн үг шүү. 
Энэ найруулгын саналыг дэмжье гэсэн саналын томьёоллоор санал хураалт явуулъя. 
16 гишүүн оролцож, 100 хувийн саналаар энэ санал дэмжигдсэн байна.
Жаргалмаа гишүүн. Жаргалмаа гишүүний микрофоныг өгье.
Б.Жаргалмаа: Зарчмын зөрүүтэй санал гэх үү, уг нь би өнгөрсөн Түр хорооны хурал дээр ч гэсэн хэлж байсан. Оюу толгой ордоос Монгол Улсын хүртэх үр ашгийг хангуулах арга хэмжээний тухай гээд тогтоолын нэр дээрээ хүртэл анхаараач ээ гэсэн Тэмүүлэн гишүүн маань санал оруулсан байна. Тийм ээ. Нэмэгдүүлэх гэдгээр завсар оруулсан байна.
Би бас энэ тогтоолын 5 дугаар заалт дээр бас саналаа хэлж байсан. Өөрөөр хэлэх юм бол Оюу толгой хязгаарлагдмал хариуцлагатай компанийн засаглалыг сайжруулах таслал, Монгол Улсын эрчим хүчний нэгдсэн сүлжээнээс цахилгаан эрчим хүчээр хангах гэрээ байгуулах, ус ашиглах, байгаль орчин, нийгэм засаглалыг сайжруулах чиглэлээр хамтран ажиллах гээд оруулж байгаа юм байна аа. Энэ засаглал гэдэг бол бүхэлдээ том асуудал юм чинь үүнийг бие даасан заалт болгоод оруулбал яасан юм бэ гэдэг саналыг би хэлж байсан. Энэ эрчим хүч, ус гээд орчин, нийгэм гээд энд заалтуудтайгаа нийлүүлчхээр бас арай асуудал тавигдсан хэмжээнээсээ доошоо орчихгүй юу. Оюу толгой компанийн засаглалыг сайжруулах гэдгийг тусдаа бие даасан заалт болгоод оруулбал ямар вэ гэдэг санал хэлж байсан. Тэр санал маань ямар нэг алга аа. Энэ чинь бол засаглал гэдэг бол зөвхөн одоо юу гэдэг юм, тийм ээ. Менежментийг сайжруулах гэдэг асуудлыг тавьж байгаа шүү дээ, бид нар. Гэтэл энэ дээрээ бусад асуудлуудтай нийлүүлчхээр жулдаад жижигхэн болоод явчихгүй юу. Тэгэхээр энэ дээр зарчмын зөрүүтэй санал оруулж болох уу.
Ц.Даваасүрэн: Жаргалмаа гишүүн ээ, та сонсож бай даа. Ингэвэл яаж байна. Тогтоолын төслийн 1.5-д засаглалын гэснийг менежментийн гэж өөрчлөн найруулах. Болж байна уу.

Үгүй ээ, болгоогүй, түүнийг хураагаагүй. Би зүгээр Жавхлан гишүүн ээ, тэр 2 засаглалын гэж үг байгаа. Түүнийг менежментийн болгочихвол болж байна уу. Таны хэлснээр.

 Харин тийм. Яах вэ, засаглал гэж үгийг нь менежмент гээд өөрчилчихье гээд байна л даа. Тайлбарлахгүй. Дэгд байхгүй, Солонгоо.
Чи зүгээр хүрч ирээд хэлчих. Тэгэхгүй бол нөгөө, зөвхөн санал гаргасан гишүүн тайлбарлах ёстой юм байна. Шаардлагатай бол ирээд хэлчих. 
Тэгвэл саналаа хэллээ. Зарчмын зөрүүтэй санал гарахгүй байна. 

Ингээд зарчмын зөрүүтэй саналын томьёоллоор санал явуулж дууслаа.

“Оюу толгой ордоос Монгол Улсын хүртэх үр ашгийг хангуулах арга хэмжээний тухай” Улсын Их Хурлын тогтоолын төслийн анхны хэлэлцүүлгийг хийлээ.

Жаргалмаа гишүүн чуулганы хуралдаанд танилцуулъя.

Өнөөдрийн хуралдаан дууслаа.

Баярлалаа. Гишүүд ээ.

